
MINUTI 

 

Laqgħa tal-Kunsill Lokali Ix-Xagħra 

 

It-Tmien Leġislatura 

 

Laqgħa Numru Tlieta (03) 

 

 26 ta’ Lulju 2019 

 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 

fi Vjal it-Tmienja ta’ Settembru, Xagħra Għawdex, fis-7.00 ta’ filgħaxija. 

 

PREŻENTI: 
 

Dr. Christian Zammit - Sindku 

Aaron Agius – Viċi Sindku 

Stefan Bajada – Kunsillier 

Victor John Curmi – Kunsillier 

Anthony Attard - Kunsillier 

 

 
ASSENTI B’APOLOĠIJI (Skont Ordni Permanenti 14A (3): 
 

n/a 

 

 
UFFIĊJAL PREŻENTI: 
 

Ivan Attard – Segretarju Eżekuttiv 

Minuti 
 
Is-Sindku Dr. Christian Zammit ippresieda l-laqgħa. 
 
Fil-bidu tal-laqgħa, is-Sindku ta merħba lill-Kunsillier Anthony Attard li ġie elett 
f’elezzjoni każwali li saret nhar l-Erbgħa 10 ta’ Lulju 2019 biex jimla’ l-post vakat mill-
Onor. Dr. Kevin Cutajar għal din il-leġislatura.  
 
 
3.1  Qari tal-ittri ta’ apoloġiji 
 
3.1.1 Ma ġewx ippreżentati ittri ta’ apoloġiji mill-Kunsilliera għal din il-laqgħa.  
 
 
3.2 Konsiderazzjoni u Approvazzjoni tal-Minuti 
 
3.2.1 Il-Kunsill approva unanimament il-minuti tal-laqgħa numru 02 li saret nhar 

l-Erbgħa 3 ta’ Lulju 2019.  
 
 
3.3 Approvazzjoni tal-quarterly financial report għall-perijodu Jannar-

Ġunju 2019 
 
3.3.1 Il-Kunsill approva unanimament il-quarterly financial report għall-perijodu 

Jannar-Ġunju 2019, liema rapport ġie preparat mill-accountant tal-Kunsill. 
Dan ir-rapport ser jintbagħat lid-Dipartiment tal-Gvern Lokali.  

 
 

3.4  Komunikazzjonijiet tas-Sindku 

 

3.4.1  Is-Sindku Dr. Christian Zammit assenja r-responsabbilitajiet lill-Kunsillier 

Anthony Attard li ġie elett f’elezzjoni każwali aktar kmieni matul dan ix-

xahar. L-oqsma li fuqhom ser ikun qed jaħdem dan il-Kunsillier huma s-

saħħa pubblika u s-sigurta’, l-aċċessibilita’ u l-inklussivita’, l-integrazzjoni 

soċjali u l-ħarsien tal-annimali. Is-Sindku qal li huwa jemmen li dan il-

Kunsill għandu jaħdem bħala tim wieħed għall-ġid tal-lokalita’ tagħna. 

3.4.2 Is-Sindku Dr. Christian Zammit informa lill-Kunsill li preżentament 
ninsabu għaddejjin bix-xogħol ta’ asfaltar tat-toroq Kumittiva, parti minn 
Triq Masri u parti minn Triq Ta’ Gajdoru. Dan ix-xogħol qed ikun 
iffinanzjat mill-Ministeru għal Għawdex. Is-Sindku qal li x-xogħol fuq Triq 
il-Kumittiva ġie konkluż illum il-Ġimgħa u fil-jiem li ġejjin ser jingħata 
bidu għax-xogħol fi Triq Gajdoru.  

 
 Fuq mistoqsija tal-Kunsillier Victor Curmi, il-Kunsill qabel li għandna 

niċċekkjaw mal-Ministeru għal Għawdex rigward is-sitwazzjoni attwali ta’ 
Triq Ta’ Ġorf minħabba l-istat diżastruż li tinsab fiha.  

 
 Fuq mistoqsija tal-Viċi Sindku Aaron Agius rigward l-iżviluppi fuq ix-

xogħol ta’ asfaltar bis-siment ta’ xi toroq rurali fil-lokalita’, liema proġett 
qed ikun iffinanzjat minn Miżura 4.3 tal-Unjoni Ewropea, il-Kunsill qabel 
unanimament li għandna nibagħtu ittra legali lill-kuntratturi Peter Paul Said 
u Road Construction Co. Limited. Dan minħabba l-fatt li dawn iż-żewġ 
kuntratturi għadhom ma wettqux ix-xogħlijiet li ġew mogħtija lilhom wara 
sejħa pubblika u għaldaqstant hemm ir-riskju li jintilfu l-fondi ta’ dan il-
proġett.    

 
3.4.3 Is-Sindku Dr. Christian Zammit propona u l-Kunsill qabel unanimament li 

għandha tinħareġ offerta pubblika għal servizz professjonali ta’ Perit.  
 

Il-Kunsill qabel ukoll li responsabbilita’ speċifika li għandu jkollu dan il-
Perit ser tkun dik li jfassal id-dokument tat-tender għal masterplan tal-qalba 
tal-lokalita’ tax-Xagħra li tinkludi traffic management plan u li jirrevedi l-
istimi tal-proġett tal-bini taċ-Ċentru Ċiviku li kienu saru fis-sena 2004. Dan 
sabiex tkun tista’ ssir talba formali għall-fondi biex ikun jista’ jitwettaq dan 
il-proġett maġġuri fil-lokalita’ tagħna.  

 
3.4.4 Is-Sindku Dr. Christian Zammit propona u l-Kunsill qabel unanimament li 

għandha tinħareġ offerta pubblika għal period contract għal xogħol ta’ 
patching ta’ toroq fil-lokalita’ tagħna.   

 
3.4.5 Is-Sindku Dr. Christian Zammit aġġorna lill-Kunsilliera kollha b’dak li ġie 

diskuss fil-laqgħa li saret mal-Onorevoli Ministru għal Għawdex, Dr. 
Justyne Caruana, nhar it-Tlieta 23 ta’ Lulju 2019. Is-Sindku innota 

b’sodisfazzjon l-attendenza tal-Kunsilliera kollha għal din il-laqgħa li 
matulha ġew diskussi temi importanti li jikkonċernaw il-lokalita’ tagħna.  

 
 Rigward il-masterplan li jkopri l-immaniġġjar tat-traffiku fil-qalba tal-

lokalita’ tagħna, il-Kunsill qabel li għandna ninkarigaw lill-Perit li ser jiġi 
ingaġġat wara sejħa pubblika għall-offerti biex jipprepara d-dokument tat-
tender. Ser ninkarigaw ukoll lil dan il-Perit sabiex jirrevedi l-istimi 
preparati fis-sena 2004 għall-bini ta’ Ċentru Ċiviku modern minflok l-
uffiċċju attwali tal-Kunsill.  

 
Il-Kunsill qabel ukoll li għandna ninkarigaw lill-Perit Edward Scerri sabiex 
jipprepara pjanta ta’ kif nistgħu nirrilokaw is-servizzi tagħna mill-uffiċċju 
amministrattiv preżenti għal-librerija pubblika ‘Patri Ġiġi Camilleri SJ’. 
Dan sabiex intaffu l-problema kbira ta’ aċċessibilita’ li teżisti fil-preżent.  

 
 Rigward ix-xogħol ta’ rikostruzzjoni tal-aħħar parti ta’ Triq Marsalforn, is-

Sindku informa lill-Kunsill li dawn ix-xogħlijiet ser jibdew wara li jitlestew 
toroq oħrajn li jwasslu għall-bajja ta’ Marsalforn u ser jiġu iffinanzjati 
wkoll mill-Ministeru għal Għawdex.  

 
3.4.6 Is-Sindku Dr. Christian Zammit informa lill-Kunsill li nhar il-Ħamis 25 ta’ 

Lulju, hu flimkien mas-Segretarju Eżekuttiv Ivan Attard kellhom laqgħa 
mal-inġinier Mario Galea rigward il-proġett propost ta’ sistema ta’ 
illuminazzjoni ġdida għal Vjal it-Tmienja ta’ Settembru. Minn stimi 
preliminari li għandna, jirriżulta li dan il-proġett ser jiġi jiswa s-somma ta’ 
madwar € 50,000.  

 
 Peress li s-Segretarju Eżekuttiv Ivan Attard informa lill-Kunsill li l-budget 

attwali tal-Kunsill ma jippermettix li nidħlu għal spiża ta’ din ix-xorta, il-
Kunsill qabel unanimament li għandna nibdew diskussjonijiet mal-
Awtorita’ Maltija għar-Riżorsi u l-Awtorita’ tal-Ippjanar biex naraw il-
possibilita’ li dan il-proġett jiġi iffinanzjat minn dawn is-sorsi. Dan fid-
dawl tal-fatt li d-dwal kollha li ser jintużaw fis-sistema proposta ser ikunu 
energy saving.  

 
3.4.7 Is-Sindku Dr. Christian Zammit informa lill-Kunsill li bdejna l-

preparamenti tagħna sabiex noħorġu l-permessi lill-bejjiegħa li jarmaw 

temporanjament bil-gabbani u/jew kiosks tagħhom fi żmien il-festa ta’ 
Marija Bambina. 

 
 Is-Sindku irrefera għal petizzjoni iffirmata minn numru ta’ residenti ta’ Vjal 

it-Tmienja ta’ Settembru li fiha wrew ix-xewqa tagħhom li dawn il-gabbani 
ma jibqgħux jarmaw f’din it-triq minħabba l-inkonvenjent kbir li joħolqu. 
Wara diskussjoni, il-Kunsill qabel unanimament li l-gabbani li jbiegħu fast 

food għandhom jiġu rilokati għat-trejqa li tinsab fin-naħa ta’ isfel tal-
playing field. Il-Kunsill qabel li l-postijiet rispettivi ta’ fejn ser jarmaw 
dawn il-gabbani/kiosks għandhom jitilgħu bil-polza kull sena. Il-permessi 
tal-gabbani jew trakkijiet l-oħrajn ser jinħarġu fuq l-istess linji tas-snin 
preċedenti filwaqt li jinħarġux permessi ġodda.  

 
 Rigward il-bars li jarmaw fuq il-bankini u għaldaqstant joħolqu problemi 

ta’ aċċessibilita’, il-Kunsill qabel unanimament li ġaladarba dawn il-bars 

mhux qed ikunu armati skont il-Liġi, ma jinħarġux permessi għalihom min-
naħa tal-Kunsill. Dan sabiex inkunu konformi mal-Liġijiet ta’ Malta f’dan 
ir-rigward. Il-Kunsill qabel ukoll li m’għandniex nilqgħu applikazzjonijiet 
minn terzi persuni sabiex jarmaw bar quddiem jew minn propjetajiet li 
m’għandhom l-ebda liċenzja ta’ bar, restaurant jew catering establishment.   

 
Il-Kunsill qabel ukoll li għandna nagħtu pjanta sħiħa tal-gabbani kollha li 
għalihom jinħareġ permess lill-Pulizija sabiex dawn jagħmlu l-infurzar 
meħtieġ fil-ġranet tal-festa biex kemm jista’ jkun jitnaqqsu l-abbużi. 

 
 Il-Kunsill qabel unanimament li għandna ninfurmaw lis-sidien tal-ħwienet 

tal-pjazza sabiex iħallu aċċess fuq il-bankina f’każ li jarmaw fuq barra fi 
żmien il-festa. Ġaladarba dawn il-bars mhumiex koperti bil-Liġi, il-Kunsill 
qabel ukoll li m’għandux jinħareġ permess għalihom min-naħa tagħna.  

 
3.4.8 Is-Sindku Dr. Christian Zammit informa lill-Kunsill li nhar il-Ħamis 25 ta’ 

Lulju, hu flimkien mas-Segretarju Eżekuttiv Ivan Attard kellhom laqgħa 
mas-Sinjura Vicky Xuereb, Direttur Eko-Għawdex, u mas-Sur Henry Cefai 
mid-Dipartiment tal-Indafa Pubblika li matulha ġie diskuss it-tindif tat-
toroq fi żmien il-festa ta’ Marija Bambina. 

 Wara diskussjoni, il-Kunsill qabel li għandna noħorġu sejħa għal 
kwotazzjonijiet għas-servizz tat-tindif tat-toroq fi żmien il-festa. Is-Sindku 
informa lill-Kunsill li sar arranġament mal-Ministeru għal Għawdex sabiex 
dawn jipprovdulna tletin bin li ser jitpoġġew matul Vjal it-Tmienja ta’ 
Settembru fil-ġimgħa tal-festa. Ser jiġu provduti wkoll ħaddiema mid-
Dipartiment tal-Indafa Pubblika sabiex matul il-jiem tal-festa jieħdu ħsieb 
it-tindif fi Vjal it-Tmienja ta’ Settembru, Pjazza l-Vitorja u t-toroq ta’ 
madwar il-Knisja Bażilika.  

 
Rigward il-problemi li qed ikun hemm fl-isqaq maġenb il-każin tal-futbol, 
il-Kunsill qabel li għandna nitolbu laqgħa mas-Supretindent tad-Distrett 
Maurice Curmi sabiex naraw il-possibilita’ li tiżdied is-superviżjoni min-
naħa tal-pulizija. 
 
Bil-għan li nnaqqsu l-problema ta’ konġestjoni tat-traffiku li qed ikun 
hemm fi Triq l-Arċipriet Ġużepp Diacono fi żmien il-festa, il-Kunsill qabel 
li għandna nagħmlu talba lil Transport Malta sabiex jiżdiedu b’metru s-
sinjali li jipprojbixxu l-ipparkjar li hemm quddiem ir-residenza tas-Sur 
Joseph Bajada fl-istess triq. Dan filwaqt li din it-triq ser tiġi 
temporanjament one way bejn il-5 ta’ Awwissu u l-15 ta’ Settembru skont 
kif ġie deċiż fil-laqgħa preċedenti tal-Kunsill.  

 
3.4.9 Is-Sindku Dr. Christian Zammit informa lill-Kunsill li bdejna bil-

preparamenti tagħna sabiex norganizzaw edizzjoni oħra tal-Kunċert tal-

Milied fil-Knisja Bażilika ta’ Marija Bambina. Is-Sindku għamel riferenza 

għal korrispondenza li ntbagħtet mis-Sinjura Silvana Sultana, koordinatriċi 

tal-SCJ Children’s Choir, li fiha infurmatna li dan il-Kor ma jistax 

jipparteċipa fl-edizzjoni ta’ din is-sena ta’ dan il-Kunċert minħabba impenji 

oħra.  

 

 Fid-dawl ta’ dan, is-Sindku propona u l-Kunsill qabel unanimament li 

għandna nitkellmu mas-Surmast Joseph Debrincat jew mas-Surmast 

Antoine Theuma sabiex naraw il-possibilità li dan il-Kunċert isir minn Kor 

u orkestrina taħt id-direzzjoni tagħhom. Ser nagħtu l-ewwel possibilità lis-

Surmast Debrincat u f’każ li dan ma jaċċettax, niċċekkjaw mas-Surmast 

Theuma. Dan bil-għan li tiġi preżentata stima li titressaq għall-

approvazzjoni tal-Kunsill fil-laqgħa li jmiss.  

 

3.4.10 Is-Sindku Dr. Christian informa lill-Kunsill li hemm bżonn tinstab persuna 

oħra li tassisti lis-Sinjura Nicolina Sultana fl-amministrazzjoni tal-

attivitajiet fiċ-Ċentru ta’ Matul il-Jum għall-Anzjani li jiltaqa’ kull nhar ta’ 

Erbgħa filgħodu fiċ-Ċirklu taż-Żgħażagħ. Dan sabiex dan iċ-Ċentru jibqa’ 

effiċjenti fis-servizzi li joffri lill-komunita’ adulta tal-lokalita’ tagħna.  

 

 Il-Kunsillier Victor Curmi propona li din il-persuna għandha tkun l-

Assistant Principal Josephine Sultana sabiex hekk nutilizzaw ir-riżorsi 

umani li diġa’ għandna.  

 

 Wara diskussjoni, il-Kunsill qabel li din il-materja għandha terġa’ tiġi 

diskussa fil-laqgħa li jmiss.  

 

3.4.11 Is-Sindku Dr. Christian Zammit informa lill-Kunsill li s-sitwazzjoni attwali 

fil-bajja tar-Ramla l-Ħamra titlob li ċerti materji jiġu indirizzati 

urġentement. Waħda minn dawn il-materji hija ċertament n-numru kbir ta’ 

filtri tas-sigaretti li qed jinstabu fir-ramel. Huwa qal li diġa’ talab parir 

legali mid-Dipartiment tal-Gvern Lokali rigward il-possibilita’ li l-Kunsill 

jagħmel bye-law li tipprojbixxi t-tipjip fil-bajja tar-Ramla pero’ sal-lum 

għad m’għandniex risposta definittiva.  

 

Wara diskussjoni, is-Sindku propona u l-Kunsill qabel li għandna nibdew 

kampanja ta’ kuxjenza fuq din il-problema billi nżidu t-tabelli kontra t-

tipjip fil-bajja tar-Ramla l-Ħamra u nżidu tabelli oħrajn kontra l-ħmieġ tal-

klieb. Dan wara li nkunu ġibna wkoll l-approvazzjoni min-naħa tal-

Fondazzjoni GAIA li hija responsabbli mill-immaniġġjar ta’ din il-bajja.  

 

3.4.12 Is-Sindku Dr. Christian Zammit propona u l-Kunsill qabel li għandna 

nniedu facebook page uffiċjali tal-Kunsill bil-għan li nsaħħu l-preżenza 

tagħna online u r-residenti jkollhom pjattaforma oħra fejn ikunu jistgħu jiġu 

infurmati bl-attivitajiet tal-Kunsill u jressqu l-ilmenti u s-suġġerimenti 

tagħhom. 

Il-Kunsill qabel li għandna ninkarigaw lis-Sur William Sultana sabiex 

jipprepara din il-facebook page biex fiha jibdew jittellgħu avviżi relatati 

mal-lokalita’ li jikkonċernaw lir-residenti. Il-Kunsill qabel li l-

amministraturi ta’ din il-paġna għandhom ikunu s-Segretarju Eżekuttiv, l-

Assistant Principal u l-iskrivana tal-Kunsill.  

 

3.4.13 Is-Sindku Dr. Christian Zammit informa lill-Kunsill li għandna nerġgħu 

nagħmlu sforz kollettiv sabiex il-bajja ta’ Għajn Barrani fil-lokalita’ tagħna 

terġa’ tibda titgawda mill-pubbliku, b’mod partikolari mir-residenti 

Xagħrin. Huwa għamel riferenza għal individwu li qed jallega li l-passaġġ 

li jwassal għal din il-bajja huwa propjeta’ tiegħu u għaldaqstant qed 

jostakola lil dawk li jkunu jixtiequ jaċċessawha.  

 

Fid-dawl ta’ din is-sitwazzjoni, is-Sindku propona u l-Kunsill qabel li 

għandna nitkellmu mal-avukat Dr. Carmelo Galea LLD sabiex tinfetaħ 

kawża ta’ jattanza sabiex dan l-individwu jkun jista’ jipprovdi fil-Qorti 

prova ta’ titolu fuq dan il-passaġġ.  

 

3.4.14 Is-Sindku Dr. Christian Zammit informa lill-Kunsill li nhar il-Ħamis 25 ta’ 

Lulju 2019, hu flimkien mas-Segretarju Eżekuttiv Ivan Attard, kellhom 

laqgħa mas-Sur Giovanni N. Zammit, rappreżentant tal-Fondazzjoni Wirt 

Għawdex. Matul din il-laqgħa, is-Sur Zammit ta aġġornament dwar diversi 

proġetti li qed twettaq din il-Fondazzjoni fil-preżent u l-pjani għall-futur.  

 

 Is-Sindku qal li matul din il-laqgħa, ġiet diskussa s-sitwazzjoni prekarja tal-

Għar ta’ Kalipso, ir-restawr estensiv meħtieġ fuq in-niċċa tal-Madonna li 

tinsab fuq ir-riħ taċ-ċimiterju parrokkjali tax-Xagħra u s-sitwazzjoni tal-

isptar tal-pesta.  

 

Rigward is-sitwazzjoni attwali li fiha jinsab l-isptar tal-pesta, is-Sindku 

propona u l-Kunsill qabel li għandna niktbu lis-Sovrintendenza tal-

Patrimonju Kulturali sabiex ningħataw aġġornament dwaru.  

 

3.4.15 Is-Sindku Dr. Christian Zammit informa lill-Kunsill li nhar l-Erbgħa 24 ta’ 

Lulju, hu flimkien mas-Segretarju Eżekuttiv Ivan Attard kellhom laqgħa 

mal-Perit Edward Scerri li matulha ġew diskussi diversi traffic management 

plans importanti li ilu jinħass il-bżonn tagħhom għal diversi snin u li 

baqgħu qatt ma saru. 

 

 Wara diskussjoni, il-Kunsill qabel li għandna ninkarigaw lill-Perit Scerri 

sabiex jipprepara traffic management plan għall-pjazza quddiem il-Mitħna 

Ta’ Kola, oħra għaż-żona ta’ Triq Sruġ/Triq Knisja u pjanta tal-parking 

bays għal Vjal it-Tmienja ta’ Settembru. Dan sabiex ikunu jistgħu jitressqu 

għall-approvazzjoni ta’ Transport Malta.  

 

3.4.16 Is-Sindku Dr. Christian Zammit ta aġġornament lill-Kunsill rigward il-

laqgħa li hu flimkien mas-Segretarju Eżekuttiv Ivan Attard kellhom mad-

diriġenti tal-Community Workers Foundation illum il-Ġimgħa 26 ta’ Lulju.  

Huwa qal li din il-Fondazzjoni għandha seba’ ħaddiema li huma assenjati 

magħna fuq xogħlijiet li jvarjaw minn dak klerikali fl-uffiċċju 

amministrattiv u fil-librerija pubblika għal xogħol manwali fit-toroq.  

 

 Is-Sindku qal li sar ftehim ma’ dawn il-ħaddiema, b’mod partikolari l-

ħaddiema li jagħmlu xogħol fuq barra, sabiex iwettqu b’diliġenza x-xogħol 

kollu li jiġi assenjat lilhom mill-Kunsill. Il-Kunsill qabel li għandna nagħtu 

sitt xhur prova lil dawn il-ħaddiema biex naraw li jkunu konformi ma’ dak 

li qed nitolbu. F’każ li ma jiġrix hekk, ser inkunu qed nagħmlu talba lill-

Fondazzjoni sabiex dawk il-ħaddiema li ma jikkoperawx magħna ma 

jibqgħux assenjati magħna. 

 

 Fuq proposta li saret min-naħa tal-Community Workers Foundation, liema 

proposta ġiet aċċettata mill-Kunsilli Lokali kollha ta’ Għawdex, il-Kunsill 

qabel li għandha ssir uniformi għal dawn il-ħaddiema, liema uniformi tkun 

iffinanzjata min-naħa tal-Kunsill.   

 

 

3.5                Tweġibiet għall-Mistoqsijiet tal-Kunsilliera 
 
3.5.1 Il-Kunsillier Victor Curmi staqsa dwar x’jista’ jsir rigward il-problema li 

qed ikun hemm fi Triq Knisja fil-parti fejn tidħol għal Triq Sruġ. Is-Sindku 

wieġeb li ser ninkarigaw lill-Perit Edward Scerri biex naraw x’jista’ jsir 

ħalli jiġi evitat xi inċident.  

 

3.5.2 Il-Kunsillier Anthony Attard staqsa dwar il-possibilita’ li nibagħtu ittra ta’ 

ringrazzjament u awguri lill-Onor. Dr. Kevin Cutajar LLD MP fl-okkażjoni 

tal-ħatra tiegħu bħala Membru Parlamentari wara snin ta’ servizz fil-Kunsill 

Lokali tagħna. Is-Segretarju Eżekuttiv innota li din l-ittra diġa’ ntbagħtet fl-

4 ta’ Lulju wara deċiżjoni tal-Kunsill fil-laqgħa preċedenti. 

 

3.5.3 Il-Kunsillier Anthony Attard staqsa dwar il-possibilita’ li l-parking lot li 

hemm quddiem ħanut partikolari fi Vjal it-Tmienja ta’ Settembru jkun jista’ 

jintuża min sid il-ħanut biex jitpoġġew żewġ imwejjed li preżentament 

jinsabu fuq il-bankina. Is-Sindku Dr. Christian Zammit innota li l-Kunsill 

Lokali mhuwiex l-awtorita’ kompetenti li tagħti permessi ta’ din ix-xorta u 

għaldaqstant ser nitolbu lil sid dan il-ħanut sabiex iressaq il-każ tiegħu lid-

Dipartiment tal-Artijiet.  

 

 

3.6  Qari tal-Korrispondenza 

 
3.6.1 Ċirkulari numru SPI/SCI/11/2019 maħruġa mid-Dipartiment tal-Gvern 

Lokali intitolata ‘Għajnuna Finanzjarja għall-Korsijiet ta’ Tagħlim tul il-
Ħajja (Lifelong Learning).’ Il-Kunsill innota l-kontenut. 

 
3.6.2 E-mail mingħand Rachel Abela mis-Segretarjat Parlamentari għall-Persuni 

b’Diżabilita’ u Anzjanita’ Attiva li fiha qed tinforma lill-Kunsill bil-Premju 
Nazzjonali fil-Qasam tad-Dimensja. Il-Kunsill innota l-kontenut. 

 
3.6.3 E-mail mis-Segretarjat Parlamentari għall-Gvern Lokali u Komunitajiet li 

fiha qed titlob lill-Kunsilli Lokali sabiex jipparteċipaw fil-kampanja 
nazzjonali Pink October. Il-Kunsill innota l-kontenut.  

 
3.6.4 E-mail mingħand Colette Caruana, rappreżentanta tal-kumpanija 

Wasteserv, li fiha qed tinforma lill-Kunsill li l-European Week for Waste 

Reduction ser tinżamm bejn is-16 u l-24 ta’ Novembru 2019. Il-Kunsill 
innota l-kontenut. 

3.6.5 E-mail mingħand Charlene Mercieca Magro, rappreżentanta tal-kumpanija 
Greenpak, li fiha qed tinforma lill-Kunsilli Lokali rigward il-GreenPak 

Local Council Awards. Il-Kunsill innota l-kontenut.  
 
3.6.6 E-mail mingħand George Refalo, Segretarju Eżekuttiv tar-Reġjun 

Għawdex, li fiha qed jitlob lill-Kunsilli Lokali ta’ Għawdex sabiex jaħtru l-
membru effettiv kif ukoll il-membru sostitut li ser jirrapreżentaw l-istess 
Kunsill fi ħdan ir-Reġjun Għawdex. Il-Kunsill qabel li għandna 
ninnominaw lis-Sindku Dr. Christian Zammit bħala membru effettiv u lill-
Viċi Sindku Aaron Agius bħala membru sostitut.  

 
3.6.7 E-mail mingħand Nick Bilocca, marketing manager tal-kumpanija Frank 

Salt, li fiha qed jistaqsi dwar il-possibilita’ li l-kumpanija tagħmel reklamar 
f’xi tabelli li għandna madwar il-lokalita’. Il-Kunsill qabel li għandna 
nistaqsu lis-Sur Bilocca dwar it-tabelli preċiżi li fuqhom qed jitlob li 
jagħmel dan ir-reklamar u x’qed joffri għal dan.  

 
3.6.8 E-mail mingħand Matthew Dimech, Segretarju Eżekuttiv tal-Kor 

Nazzjonali tat-Tfal, li fiha qed jinforma lill-Kunsill li nhar is-Sibt 24 ta’ 
Awwissu 2019 ser isir Kunċert bit-tema ‘Simba meets Aladdin’ fit-Teatru 
Grieg f’Ta’ Qali. Il-Kunsill innota l-kontenut. 

 
3.6.9 Ċirkulari numru 069/2019 maħruġa mill-Assoċjazzjoni tal-Kunsilli Lokali 

intitolata ‘Carer accompanying a disabled person – Senior Passport 
Scheme’. Il-Kunsill innota l-kontenut. 

 
3.6.10 E-mail mill-Assoċjazzjoni tal-Kunsilli Lokali b’informazzjoni dwar 

sessjoni ta’ teambuilding li ser issir nhar is-Sibt 5 ta’ Ottubru 2019. Il-
Kunsill innota l-kontenut. 

 
3.6.11 Ittra mingħand is-Sur Christopher Galea, Direttur Gvern Lokali, li fiha qed 

jinforma lill-Kunsill li l-Ministru approva l-ħatra tas-Sinjura Marion Attard 
biex isservi fil-kariga ta’ Deputat Segretarju Eżekuttiv bejn il-Ħadd 28 ta’ 
Lulju u l-Ħadd 4 ta’ Awwissu 2019.  Il-Kunsill innota l-kontenut. 

 
3.6.12 Ċirkulari numru 070/2019 maħruġa mill-Assoċjazzjoni tal-Kunsilli Lokali 

intitolata ‘European Mobility Week 2019’. Il-Kunsill innota l-kontenut.  

3.6.13 Ċirkulari numru 072/2019 maħruġa mill-Assoċjazzjoni tal-Kunsilli Lokali 
intitolata ‘M.Sc fil-Governanza u l-Immaniġjar MQF Level 7 – 2019 
Intake’. Il-Kunsill innota l-kontenut. 

 
3.6.14 Ċirkulari numru 073/2019 maħruġa mill-Assoċjazzjoni tal-Kunsilli Lokali 

intitolata ‘Sejħa għall-Kunsilli Lokali li huma interessati li jipparteċipaw 
fil-proġett ADMIN4ALL’. Il-Kunsill innota l-kontenut. 

 
3.6.15 E-mail mingħand Matthias Agius, rappreżentant ta’ Transport Malta, 

b’informazzjoni dwar grants u kompetizzjonijiet relatati mal-European 

Mobility Week 2019. Il-Kunsill innota l-kontenut. 
 
3.6.16 E-mail mingħand Margaret Zammit, deputat librar, li fiha qed tinforma lill-

Kunsill bi skema finanzjarja relatata ma’ żvilupp ta’ libreriji lokali / 
reġjonali f’Ċentri tal-Komunita’. Il-Kunsill qabel li għandna napplikaw fuq 
l-istess linji tas-snin preċedenti.   

 
3.6.17 E-mail mingħand il-Kunsillier Stefan Bajada b’informazzjoni dwar it-

tnedija tal-iskema ta’ restawr tal-Kunsilli Lokali, liema skema għandha l-
għan li tassisti l-Kunsilli Lokali fir-restawr ta’ binjiet u monumenti ta’ valur 
storiku u/jew artistiku li jinsabu fil-konfini tal-lokalita’.  

 
Il-Kunsill qabel li għandna ninkarigaw lil Dr. Aaron Attard Hili sabiex 
jagħtina rapport dwar liema binjiet u/jew monumenti ta’ valur storiku 
għandhom bżonn restawr fil-lokalita’ tagħna.  

 
3.6.18 Ċirkulari numru 074/2019 maħruġa mill-Assoċjazzjoni tal-Kunsilli Lokali 

intitolata ‘Analiżi tas-Survey li sar mill-Assoċjazzjoni Kunsilli Lokali 
rigward il-Permessi’. Il-Kunsill innota l-kontenut. 

 
3.6.19 Ċirkulari numru 075/2019 maħruġa mill-Assoċjazzjoni tal-Kunsilli Lokali 

intitolata ‘Minuti Laqgħa tal-Eżekuttiv Nru. 22’. Il-Kunsill innota l-
kontenut. 

  
3.6.20 Ċirkulari numru 076/2019 maħruġa mill-Assoċjazzjoni tal-Kunsilli Lokali 

intitolata ‘Spread the Love Due to Homelessness’. Il-Kunsill innota l-
kontenut.  

3.6.21 Ċirkulari numru 14/2019 maħruġa mid-Dipartiment tal-Gvern Lokali 
intitolata ‘Onorarju u Allowances’. Il-Kunsill innota l-kontenut. 

 
3.6.22 Ċirkulari numru SPI/SCI/13/2019 maħruġa mid-Dipartiment tal-Gvern 

Lokali intitolata ‘Espressjoni ta’ Interess: Clean Up the World 2019’. Il-
Kunsill innota l-kontenut. 

 
3.6.23 Ċirkulari numru 077/2019 maħruġa mill-Assoċjazzjoni tal-Kunsilli Lokali 

intitolata ‘Rapport Amministrattiv – Il-Ħidma tal-Assoċjazzjoni Kunsilli 
Lokali fit-Tieni Kwart tas-Sena 2019’. Il-Kunsill innota l-kontenut. 

 
3.6.24 Ċirkulari numru 078/2019 maħruġa mill-Assoċjazzjoni tal-Kunsilli Lokali 

intitolata ‘Reġistrazzjoni TeamBuilding 05/10/2019’. Il-Kunsill innota l-
kontenut. 

 
3.6.25 E-mail mingħand Rachel Abela, uffiċjal fis-Segretarjat Parlamentari għal 

Persuni b’Diżabilita’ u Anzjanita’ Attiva, b’informazzjoni dwar il-Premju 
Anzjanita’ Attiva 2019. L-applikazzjonijiet jintlaqgħu sal-11 ta’ Settembru 
2019. Il-Kunsill qabel li għandna ninnominaw lis-Sur Victor Zammit għal 
dan il-premju.   

 
3.6.26 E-mail mingħand Silvana Sultana, koordinatriċi tal-SCJ Children’s Choir, 

li fiha qed tinforma lill-Kunsill li minħabba impenji oħra li għandhom għal 
żmien il-Milied, il-Kor tagħhom mhux ser ikun jista’ jipparteċipa fil-
Kunċert tal-Milied organizzat mill-Kunsill Lokali tax-Xagħra. Il-Kunsill 
innota l-kontenut. 

 
3.6.27 E-mail mingħand il-Professur Giovanni Randazzo b’informazzjoni dwar il-

proġett intitolat ‘The management of Pocket Beaches in the territory of 
Sicily, Malta and Gozo’ li qed isir b’finanzjament mill-programm Interreg 
tal-Unjoni Ewropea.  

 
Il-Kunsill qabel li għandna ninfurmaw lill-Professur Randazzo li, wara 
diskussjonijiet li saru min-naħa tagħna mal-Ministeru għal Għawdex, l-
istess Ministeru ser ikun il-partner lokali involut f’dan il-proġett. Dan 
peress li l-Kunsill m’għandux ir-riżorsi umani u finanzjarji meħtieġa sabiex 
ikun jista’ jwettaq b’suċċess l-obbligi tiegħu.  

3.6.28 Ċirkulari numru 079/2019 maħruġa mill-Assoċjazzjoni tal-Kunsilli Lokali 
intitolata ‘Stqarrija AKL 05/2019 L-Indafa Pubblika’. Il-Kunsill innota l-
kontenut. 

 
3.6.29 E-mail mingħand Anthony Bonnici, marketing manager tal-kumpanija 

Marsovin, li fiha qed jitlob in-no objection tal-Kunsill Lokali tax-Xagħra 
sabiex tkun tista’ ssir l-attivita’ annwali ta’ wine tasting fir-Ramla nhar il-
Ġimgħa 2 u s-Sibt 3 ta’ Awwissu 2019.  

 
Il-Kunsill qabel li għandu jagħti din in-no objection bil-kundizzjoni li l-
applikant iġib il-permessi kollha meħtieġa mill-awtoritajiet kompetenti.  

 
3.6.30 Ċirkulari numru 080/2019 maħruġa mill-Assoċjazzjoni tal-Kunsilli Lokali 

intitolata ‘Reġistrazzjoni għas-Sessjoni ta’ Taħriġ għall-Membri Eletti 
14/09/2019’. Il-Kunsill innota l-kontenut. 

 
3.6.31 Ċirkulari numru 081/2019 maħruġa mill-Assoċjazzjoni tal-Kunsilli Lokali 

intitolata ‘European Mobility Week – Small Events and Activities 
Competition’. Il-Kunsill innota l-kontenut. 

 
3.6.32 Ittra mingħand Victoria Grech li fiha qed tagħti l-awtorizazzjoni tagħha 

sabiex is-Sur Joseph Chris Saliba jkun jista’ jarma l-kiosk tiegħu għall-
bejgħ ta’ ġugarelli fi żmien il-festa bejn it-2 u t-8 ta’ Settembru 2019. Il-
Kunsill ma sabx oġġezzjoni.  

 
 
3.7  Ilmenti mir-residenti 
 

3.7.1 Talba mingħand Rosemary Bennett ta’ 93, Triq it-Tiġrija, sabiex il-Kunsill 

jibda joffri l-boroż li fihom jintrema l-ħmieġ tal-klieb biex inħeġġu lin-nies 

jagħmlu użu minnhom ħalli tinżamm l-indafa fit-toroq. Il-Kunsill qabel li 

għandna nirreferu din it-talba lill-kumpanija Wasteserv.  

 

3.7.2 Talba mingħand Simon Farrugia ta’ 116, ‘Ta’ Bertu’, Triq Knisja, sabiex 

isir culvert li jilqa’ l-ilma tax-xita quddiem ir-residenza tiegħu. Il-Kunsill 

qabel li għandna nitolbu stima ta’ dawn ix-xogħlijiet.  

3.7.3 Talba mingħand Joseph Azzopardi ta’ 83, Triq it-Tiġrija, sabiex titranġa l-

bankina quddiem ir-residenza tiegħu. Il-Kunsill qabel li dan ix-xogħol 

għandu jsir. 

 

3.7.4 Talba mingħand Anthony Cremona ta’ ‘Saint Anthony’, Triq Bullara, 

sabiex titwessa l-bankina quddiem ir-residenza tiegħu sabiex il-makkinarju 

tat-triq ma jagħmilx ħsara lill-gallarija tar-residenza tiegħu. Il-Kunsill ma 

aċċettax din it-talba peress li tinħoloq problema qawwija ta’ traffiku f’din 

iż-żona.  

 

3.7.5 Talba mingħand Miriam Cauchi ta’ 15, Triq Ta’ Gajdoru, sabiex isir gutter 

jew gradilja mal-ġenb tar-residenza tagħha. Ser niċċekkjaw mar-residenta 

dwar x’qed titlob eżattament.   

 

3.7.6 Talba mingħand Evangelista Buhagiar ta’ 51, Triq Parisot, sabiex il-mera li 

hemm quddiem ir-residenza tagħha tiġi rilokata ma’ stop sign li hemm fl-

istess post. Il-Kunsill qabel li dan ix-xogħol għandu jsir sakemm il-mera 

tibqa’ taqdi l-funzjoni tagħha.  

 

 Il-Kunsillier Victor Curmi irtira mil-laqgħa fid-9.20pm. 

 

3.7.7 Talba mingħand Michael Sacco ta’ ‘Casa Francesco’, Triq Ta’ Brieret, 

sabiex isir traffic management plan għat-toroq Ta’ Karkar u Brieret. Il-

Kunsill qabel li għandna nirreferu din il-materja lill-Perit Edward Scerri.  

 

3.7.8 Talba mingħand Clayton Cardona ta’ 26, Triq Bebunaq, Sannat, sabiex 

titranġa l-bankina li hemm quddiem residenza li għandu fi Triq Marsalforn. 

Ir-resident qed jitlob li jingħata l-materjal u x-xogħol ser jagħmlu hu. Il-

Kunsill aċċetta din it-talba.  

 

3.7.9 Talba mingħand Paul Cassar ta’ Plot 9, Triq Ta’ Karkar, sabiex titranġa r-

rampa quddiem ir-residenza tiegħu. Il-Kunsill qabel li dan ix-xogħol 

għandu jsir.  

3.7.10 Talba mingħand Joe Bartolo ta’ ‘Sunrise’, Triq Ta’ Gudja, Għajnsielem, 

sabiex terġa’ ssir il-bankina wara li sar ix-xogħol ta’ kostruzzjoni fuq sit fi 

Triq Franġisk Camilleri. Il-Kunsill qabel li dan ix-xogħol għandu jsir. 

 

3.7.11 Talba mingħand il-Kunsillier Stefan Bajada sabiex terġa’ titwaħħal il-mera 

li kien hemm quddiem ir-residenza ‘Sant’Anna’ fi Triq Bullara. Il-Kunsill 

qabel li dan ix-xogħol għandu jsir. 

 

3.7.12 Talba mingħand Theresa Theuma ta’ 57, Triq John Otto Bayer, sabiex 

titranġa l-bankina quddiem ir-residenza tagħha. Il-Kunsill qabel li dan ix-

xogħol għandu jsir. 

 

3.7.13 Talba mingħand Louise De Lorenzo ta’ ‘Soleil Apartments’, Flat 3, Triq 

Mannar, sabiex isir xogħol ta’ patching fi Triq Mannar. Il-Kunsill qabel li 

dan ix-xogħol għandu jsir. 

 

3.7.14 Talba mingħand Charles Theuma ta’ ‘Charlie Angels House’, Triq Ta’ 

Gajdoru, sabiex isiru reserved parking bays għad-disabled fi Pjazza l-

Vitorja. Il-Kunsill qabel li għandna ninkludu dawn ir-reserved parking bays 

fit-traffic management plan li ser jiġi ikkummissjonat fil-ġimgħat li ġejjin. 

 

3.7.15 Talba mingħand Joseph Cremona ta’ ‘Melrose’, Triq Marsalforn, sabiex 

isiru sinjali li jipprojbixxu l-ipparkjar madwar metru fuq kull naħa tal-

garaxx tar-residenza tiegħu. Il-Kunsill qabel li għandna nibagħtu din it-

talba għall-approvazzjoni ta’ Transport Malta.  

 

3.7.16 Talba mingħand Marvic Refalo ta’ ‘Olafer’, Triq Bertrija, sabiex isiru 

sinjali li jipprojbixxu l-ipparkjar faċċata tar-residenza tiegħu. Dan peress li 

qed ikollu diffikulta’ biex joħroġ il-vettura tiegħu mill-garaxx peress li t-

triq hija dejqa ħafna. Il-Kunsill qabel li għandna nibagħtu din it-talba għall-

approvazzjoni ta’ Transport Malta. 

 

3.7.17 Talba mingħand Edward Xuereb ta’ ‘Jasmine House’, Triq Tas-Sruġ, 

sabiex titranġa l-bankina quddiem ir-residenza tiegħu. Il-Kunsill qabel li 

dan ix-xogħol għandu jsir. 

3.7.18 Talba mingħand Marlene Bartolo ta’ ‘Marion’, 48, Triq Franġisk Camilleri, 

sabiex issir rampa quddiem kull garaxx li għandhom f’din it-triq. Il-Kunsill 

qabel li dan ix-xogħol għandu jsir. 

 

3.7.19 Talba mingħand il-Kunsillier Stefan Bajada sabiex issir rampa fi Pjazza l-

Vitorja għall-benefiċċju tan-nies li jużaw l-electronic wheelchair u l-

anzjani. Il-Kunsill innota li din ir-rampa diġa’ teżisti u qed tiġi imblokkata 

bl-imwejjed ta’ ristorant partikolari fil-pjazza. Il-Kunsill qabel li għandna 

niġbdu l-attenzjoni ta’ sid dan ir-ristorant.  

 

3.7.20 Talba mingħand Giovanna Apap ta’ ‘Johanna’, Triq Ta’ Ġorf, sabiex isiru 

sinjali li jipprojbixxu l-ipparkjar maġenb il-garaxx tar-residenza tagħha. Il-

Kunsill qabel li għandna nibagħtu din it-talba għall-approvazzjoni ta’ 

Transport Malta. 

  

3.7.21 Talba mingħand Josephine Sultana ta’ ‘Tal-Ħawlija’, Triq l-Għar ta’ Ninu, 

sabiex isiru tabelli biex jindikaw lis-sewwieqa jsuqu bil-mod fi Triq Għajn 

Damma. Il-Kunsill qabel li għandna nibagħtu din it-talba għall-

approvazzjoni ta’ Transport Malta.  

 

3.7.22 Talba mingħand Ġemma Sultana ta’ 46, Triq Għajn Qamar, sabiex Triq 

Għajn Wajtar issir one way għat-traffiku. Il-Kunsill ma aċċettax din it-talba. 

 

3.7.23 Talba mingħand Victoria Debrincat ta’ 37A, Triq Parisot, sabiex isiru 

sinjali li jippojbixxu l-ipparkjar quddiem il-bieb prinċipali tal-Museum of 

Toys fi Triq Ġnien Xibla. Il-Kunsill qabel li għandna nibagħtu din it-talba 

għall-approvazzjoni ta’ Transport Malta. 

 

3.7.24 Talba mingħand is-Sindku Dr. Christian Zammit sabiex isiru tabelli li 

jindikaw is-speed limit fi Vjal it-Tmienja ta’ Settembru. Il-Kunsill qabel li 

għandna nibagħtu din it-talba għall-approvazzjoni ta’ Transport Malta. 

 

3.7.25 Talba mingħand il-Viċi Sindku Aaron Agius sabiex isir xogħol ta’ tindif u 

qtugħ ta’ ħaxix fi Triq il-Mielħa li twassal għall-bajja ta’ Marsalforn. Peress 

li din it-triq ma taqax taħt il-kompetenza tal-Kunsill Lokali tax-Xagħra, il-

Kunsill qabel li għandna nressqu din it-talba għall-attenzjoni tal-Kunsill 

Lokali taż-Żebbuġ.  

 

3.7.26 Talba mingħand il-Viċi Sindku Aaron Agius sabiex isiru sinjali li 

jipprojbixxu l-ipparkjar quddiem ir-residenza tas-Sinjura Rebecca Camilleri 

fi Triq Għajn Qamar filwaqt li jsir refreshing tar-roundabout li hemm viċin 

l-istess residenza. Il-Kunsill qabel li għandna nibagħtu dawn it-talbiet għall-

approvazzjoni ta’ Transport Malta. 

 

 

3.8 Konsiderazzjoni u Approvazzjoni tal-iskeda ta’ pagamenti 
 

3.8.1 Is-Segretarju Eżekuttiv Ivan Attard ippreżenta l-iskeda ta’ pagamenti għall-

konsiderazzjoni u l-approvazzjoni tal-Kunsilliera preżenti.  

 

3.8.2 L-iskeda ta’ pagamenti kif preżentata ġiet approvata unanimament. 

 

 

3.9  Tmiem tal-laqgħa u data tas-seduta li jmiss 
 
3.9.1 Il-laqgħa tal-Kunsill intemmet fid-9.35pm u ġiet aġġornata b’mod unanimu 

għal nhar il-Ħamis 22 ta’ Awwissu 2019 fis-7.00pm b’aġenda li tkun 

komunikata aktar ‘il quddiem. 

 

 

IFFIRMATA                         IFFIRMATA 

 

Dr. Christian Zammit        Ivan Attard 

Sindku             Segretarju Eżekuttiv 


